
 
 

 
 
Vroeg Vrydagmiddag al  

was die swart driebeen- 
potte rondgegooi vir die  

potjieskos die aand.  Die  
vrouens was almal baie  

hulpvaardig met die groente se  
voorbereiding en in ‘n japtrap 
was alles gereed.  Na ure se 
gespook en spartel voor die 
potte was dit eindelik klaar en 
reg vir bediening.  Rietvalleiers 
kon kies tussen ‘n hoenderpot of 
‘n kombinasie bees en varkpot.  

Ons hou boekevat Saterdag-
oggend en daarna is almal 
paradys toe vir ‘n heerlike 
piekniek.  Oral het groepies op 
hul komberse of stoele gesit en 
na letterlik ure se gekuier in die 
natuur is almal traag-traag terug 
kamp toe.  

Die aand by die gesamentlike 
braai is ‘n koeranthoed 
kompetisie gehou wat baie 
kreatiewe en oorspronklike 
hoede te voorskyn laat kom het. 
Tannie’s Rina en Hannah en 
Henri Kahts het elkeen ‘n prys 
gewen. 

Sondag is die erediens gelei deur 
Ds. Willie Burger wat ‘n baie 
sielsvolle boodskap gelewer het. 

Na tee en afsluiting was dit 
weereens tyd om op te pak en 
na die gejaagde lewe toe 
terug te keer.  

Anne-Marie Engelbrecht  

 
 
 
 
 
 

Klein Paradys 
doen sy naam 
gestand 

‘n Paar 
nuwe hoed 
ontwerpe 
vir die 
loopplank 


